
S C R I P T A

Numéro Scripta :  5832

Auteur(s) : Robert du Plessis [chevalier]

Bénéficiaire(s) : Saint-Évroult-Notre-Dame-du-Bois, Notre-Dame (abbaye)

Genre d'acte : charte

Authenticité : non suspect

Datation : 1234, octobre

Action juridique : règlement conflit

Langue du texte :  latin

Analyse
Robert du plessis, chevalier, notifie l’arrangement d’une controverse survenue entre lui, d’une part, et l’abbé et
les moines de Saint-Évroult et le prieuré de Noyon, d’autre part, sur le droit de patronage de l’église Saint-Pierre
de Touffreville.

Tableau de la tradition

Éditions principales

a.   Delisle  Léopold, Passy  Louis, Mémoires et notes de M. Auguste Le Prévost pour servir à l’histoire du
département de l’Eure, Évreux, Hérissey, 1869, t. 3, p. 287-288.

Texte établi d’après a

Omnibus Christi fidelibus presentes litteras inspecturis, Robertus de Plesseio, miles, in Domino, salutem. Noverint
universi quod, cum inter me, ex una parte, et abbatem et conventum Sancti Ebrulphi et priorem de Noion,
ex altera, super jure patronatus ecclesie Sancti Petri de Toufrevilla controversia moveretur, super eo videlicet
quod ego dicebam jus patronatus ipsius ecclesie ad me pertinere, dictis monachis in contrarium asserentibus jus
patronatus ipsius ecclesie debere partinere ad eosdem. Tandem, post multas altercationes, predicta controversia
inter nos, de bonorum virorum consilio, sopita est in hunc modum : videlicet quod ego spontanea voluntate dedi
et concessi et omnino reliqui et in puram et perpetuam elemosinam contuli eisdem religiosis, pro salute anime
mee et antecessorum meorum, omne jus quod mihi competebat et competere poterat in dicta ecclesia ratione juris
patronatus, eisdem religiosis et eorum successoribus habendum pacifice et perpetuo possidendum et ad faciendum
exinde sicuti de sua propria elemosina suam penitus voluntatem, sine aliqua mei de cetero vel heredum meorum
reclamatione seu aliquo contradicto ; promittendo pro me et pro heredibus meis bona fide et vera quod ego et
heredes mei super eodem jure patronatus in aliquo foro, tam ecclesiastico quam seculari, contra prefatos monachos
et eorum successores nullam per nos vel per alium de cetero movebimus questionem. Et ut hec omnia supradicta
rata et inconcussa permaneant in futurum, hanc presentem cartam eisdem religiosis feci pro me et heredibus
meis, et illam factam eisdem tradidi sigilli mei munimine confirmatam. Actum anno gratie millesimo ducentesimo
tricesimo quarto, mense octobri.


